ԱՄՓՈՓԱԹԵՐԹ
	N
	ԱՌԱՋԱՐԿՈՒԹՅՈՒՆ
	ՄԵԿՆԱԲԱՆՈՒԹՅՈՒՆ

	1. 
	Նախագծի նախաբանում առաջարկում ենք հղում կատարել ՀՀ Սահմանադրության 146-րդ հոդվածին և ՀՀ կառավարության 2018 թվականի հունիսի 8-ի թիվ 667-Լ որոշման 2-րդ կետին, իսկ մյուս հղումները հանել:
	Ընդունվել է, նախագիծը խմբագրվել է


	2. 
	Նախագծի և Հավելվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի պահանջներին: 
	Ընդունվել է, նախագիծը խմբագրվել է

	3. 
	Նախագծի N 1 հավելվածով նախատեսվում է ստեղծել Ազգային օպերատոր, այնինչ պարզ չէ վերջինիս իրավական կարգավիճակը: 
Միևնույն ժամանակ պետք է լրացուցիչ հիմնավորել դրա մենաշնորհ դիրք գրավելու և ՀՀ սահմանադրության 59-րդ հոդվածի դրույթներին համապատասխանությունը:

	Հիմնադրվող Ազգային Օպերատորի կարգավիճակը բերված է նախագծով հաստատվող հավելվածում (տե՛ս հավելվածի 3-րդ կետի 2) ենթակետ): Հաշվի առնելով, որ Ազգային Օպերատորը ստեղծվելու է արդեն իսկ գործող Ռադիոակտիվ թափոնների վնասազերծում ՓԲԸ-ի  հիման/բազայի/ վրա, ընտրվել է ՓԲԸ իրավական կարգավիճակը: Մինույն ժամանակ, հիմք ընդունելով ՀՕ-285-ի հոդված 6 կետ 2-ը՝ մասնավորապես այն հանգամանքը, որ Հայաստանի Հանրապետության տարածքում տեղակայված միջուկային տեղակայանքներում առաջացած աշխատած միջուկային վառելիքն ու ռադիոակտիվ թափոնները Հայաստանի Հանրապետության սեփականությունն են, և այն հանգամանքը, որ ներկայումս ռադիոակտիվ թափոնների վնասազերծումն իրականացվում է Հայկական ԱԷԿ-ի հարթակին մոտ (առկա հետազոտությունների համաձայն սեյսմիկ տեսանկյունից լավագույն հարթակն է), հաշվի առնելով, իրականացվող աշխատանքներում անվտանգության պահպանման անհրաժեշտությունը և միջազգային պրակտիկան նպատակահարմար է ռադիոակտիվ թափոնների կառավարման գործընթացը վերապահել մեկ կազմակերպությանը, առավել ևս որ ՀՀ-ում դրանց առաջացման քանակները սահմանափակ են:

	4. 
	Նախագծով մի շարք պարտականություններ են սահմանվում, այս առումով անհրաժեշտ է հաշվի առնել ՀՀ սահմանադրության 39-րդ հոդվածը, մասնավորապես՝ ոչ ոք չի կարող կրել պարտականություններ, որոնք սահմանված չեն օրենքով: 
	Նախագծով պարտականությունները սահմանվել են հիմք ընդունելով. 
1. ՀՕ-285-ի հոդված 6 կետ 2-ը՝ Հայաստանի Հանրապետության տարածքում տեղակայված միջուկային տեղակայանքներում առաջացած աշխատած միջուկային վառելիքն ու ռադիոակտիվ թափոնները Հայաստանի Հանրապետության սեփականությունն են.
2. ՀՀ ԱԺ-ն վավերացրել է Ռադիոակտիվ թափոնների անվտանգ կառավարման և աշխատած միջուկային վառելիքի անվտանգ կառավարման Համատեղ Կոնվենցիան, որի դրույթների իրականացման ապահովումը պարտադիր է.
3. ՀՀ կառավարության N631-Ն որոշման գլուխ V կետ 22-ը՝ 
22. Ռադիոակտիվ թափոնների կառավարման հարցերով լիազոր պետական կառավարման մարմինը Հայաստանի Հանրապետության էներգետիկայի և բնական պաշարների նախարարությունն է, որը՝

1) մշակում և սահմանված կարգով Հայաստանի Հանրապետության կառավարություն է ներկայացնում Հայաստանի Հանրապետությունում ռադիոակտիվ թափոնների կառավարման իրավական ակտերի նախագծեր, ռազմավարությունը, ռադիոակտիվ թափոնների կառավարման պետական նպատակային ծրագիրը, համակարգում է ծրագրի իրականացման աշխատանքները.

2) իրականացնում է ռադիոակտիվ թափոնների կառավարման բնագավառում գիտատեխնիկական, ներդրումային և կառուցվածքային պետական քաղաքականություն…
4. Միջազգային ծրագրերի արդյունքներով և ՀՀ պետական կառավարման մարմիններից ստացված առաջարկները. 
Նախագծով առաջարկվում է կազմակերպել և սահմանել  միջոցառումներ, որոնք ուղղված են ռադիոակտիվ թափոնների և աշխատած միջուկային վառելիքի անվտանգ կառավարման ամբողջականության ապահովմանը: 


